
Os derradeiros Concellos que acordaron contribuir aos 
gastos do Plebiscito son os seguiníes: 

Bueu, Lugo, Buxán, Rairiz de Veiga, Lalin, Viveiro, Car-
bia, Bergondo, Pontesampayo e Rodeiro. 

A Diputación de 'Gürénse acordód aportar 5 . 000 - pesetas 
¡"ni perxuicío de aumentar a cantidade si lose mesíer. 

O Congreso de Traballadores da Enseñanza xuntado en 
Vigo acordou, ademáis de outras intresantes cousas relaciona
dos co insino en Galicia, apoiar decididamente o trunfo do 
Plebiscito. A este respeito fixéronse rotundas afirmacións no 
Congreso, no mitin de clausura e n-un banquete celebrado 
pol-os congresistas. 

* * « 

Por virtude da derradeira xuntanza feita en Santiago pol-o 
Comité de Autonomía, os presidentes das catro Diputacións 
galegas convocaron aos partidos políticos con ouxeto de cons
tituir os Comités provinciaes pro Autonomía. 

Celebráronse as reunións ficando xa formados os catro Co
mités provinciaes que dirixirán a orgaización, propaganda, 
do Plebiscito. 

* * • 
r 

O segredario do Comité Executivo na compaña do señor 
Tafall presidente do Comité e dos diputados galegos ten visi
tado ao Xefe do Gobernó ao ouxeto de comprir o acordó da 
Asambreia no senso de sinalar a data do Plebiscito. 

O domingo farase en Santiago unha xuntanza do pleno do 
Comité para dar conta das xestións feitas co Gobernó e das 
oficialmente a data en que o Plebiscito terá lugar. 

Se queredes á vosa Te
rra; 

Se vos intre ?a con soli
dar a República; 

Se deseade unha Gali
cia máis r : "... -pyosperar, 
máis xusta e afeitadamen
te rexida, máis dina e 
dona dos seus destinos; 

Se querede: traballar a 
prol d-un verdadeiro fede
ralismo internacional, ene
migo dos imperialismos. 

Se a vosa concencia de 
homes arela oue no con
certó universal dos pobos 
seña escoltada con respeto 
a voz de Galicia... 

O día do Plebiscito, a 
vosa papeleta debe ser 
ista: 

ESTATUTO OE GALICIA 

Un sí rexo e pleno de 
galeguidade. 

Características, garantías e beneficios do Estatuto 
O Estatuto de Galicia non é de au

tonomía integral nin vai contra a uni-
dade do Estado hespañol . Ten un con-
tido máis restrinxido que o de Catalu
ña e o proiecto vasco. Organizouse 
para se ir apricando gradualmente. O 
traspaso de servicios do Estado habe-
rase de efectuar a medida que o vaia 
acordando a Diputación galega previo 
estudo e n c o l da comenencia e da 
oportunidade do traspaso, en cada 
caso concreto. 

* * * 
Os cibdadáns galegos, ademáis de 

todol-os seus dereitos individuaes e 
políticos e das garantías que dona a 
Consti tución poderán revocar o man
dato aos diputados, eisixir que se so
metan a referendum popular as leis e 
propoñelas ao Palramento o cál fica 
obrigado a deliberar n-un termo pe
rentorio encol dos proiectos de inicia
tiva popular. 

* * * 
Coa autonomía pasan a ser propie-

dade de Galicia os bens de uso púbri-
co e os privativos do Estado radica
dos en territorio galego dest iñados a 
servicios púbricos ou ao fomento da 
riqueza xeral en materia da competen
cia atribuida á Rexión; os dereitos do 
Estado, no mesmo territorio, referen
tes a miñas , augas, caza e pesca; e os 
bens de herdos deixados por persoa 
falescidas abintestato s i n parentes 
herdeiros lexítimos. 

* * • 
O Estado ao traspasar os servicios 

cede os recursos necesarios para os 
atender e caso de que emita Débeda 
para crear ou millorar servicios da 
crás dos trasferidos á Rexión en terri
torio de réxime común, ten que dar 
a compensación axeitada a Galicia. 

* * * 
A Rexión terá representantes no 

Consello Ordeador da Economía na
cional, Xunta de Aranceles e Valora-
cióas i-en todol-os órgaos que se es-
tabrezan para regular o comercio de 
importación i-exportación e para de*! 

termiñar precios, decretar tasas ou 
axustar condicións para a distribución 
e venda dos productos agrícolas e in-
dustriaes. Esta intervenciónconst i tu ie 
unha garantía de enorme valor para 
defensa da Economía galega. 

* * • 
O Estatuto respeta o persoal aferi-

do a servicios que pasan a ser atribu
ción da Rexión au tónoma; e respeta 
tamén no seu funcionamento a Auto
nomía dos Municipios sin perxuicío 
da persoalidade parroquial. Os fun
cionarios seguirán rexidos pol-as leis 
de carácter xeral. 

« « • 

A Diputación galega refunde n-unha 
as catro diputacións provinciaes de 
Galicia que no réxime da Leí provin
cial de 1881 estaban constituidas por 
94 diputados q u e fican reducidos 
pol-o Estatuto a 6 0 . 

Como toda sociedade, Galicia terá 
unha modesta pero necesaria Xunta 
de Gobernó formada por Segredarios 
para dirixir cada ramo da Administra
ción. A burocracia rexionál estará 
constituida pol-o persoal das catro di
putacións provinciaes que se refun
den con economía e por funcionarios 
do Estado aferidos a servicios que pa
san á Rexión eos meios económicos 
que o Estado emprega. 

• • • 
O Estatuto de Galicia permite que 

a au tonomía s e x a descentralizada 
pol-o que non obriga a concentrar a 
direición de todol-os servicios n-unha 
poboación. Fai factibel. en troques, a 
súa distribución territorial para apro-
veitar os pazos i-edificios das diputa
cións e as oficinas estabrecidas ñas 
difrentes localidades co que á vez que 
non se causa a estas perxuicío reali
zase unha gran economía nos gastos 
de primeiro estabrecimento porque se 
utilizan as instalacións xa eisistentes 
e non se constr iñe ao persoal a trocar 
de residencia. 

« • • 

O Estatuto no constituie unha obra 
defiñitiva. Trátase d-unha proposta 
que se fai ás Cortes da Repúbrica e 
pol-o tanto é posibel buscar puntos de 
coincidencia, fórmulas de armonía, 
dentro dos postulados esenciaes de 
todo réxime autónomo que cabe levar 
ao Palramento para que teñan reper
cusión xa no dictamt; da Comisión de 
Estatutos da Cámara ben no proiecto 
de leí que aproben as Cortes. 

* » * 

Dado o criterio que se sigue para 
a evaluación dos servicios que van 
t raspasándose a Cataluña, Galicia co 
seu Estatuto nada arrisca. Non se ex-
pón a perde í sinon a ganar. En tro
ques adeministrará por si mesma os 
seus propios intreses e serán os gale
gos os que estabrezan as normas xurí-
dicas da súa propia adeministración. 

sjt « * 

GALEGOS. Os pobos non viven so-
mentes de materia. Necesitan tamén 
os motores esprituaes. A Autonomía 
para Galicia non constituie únicamen
te un beneficio no orde económico. E 
unha cousa espritual; un probrema de 
diñidade colectiva. Quen non ten l i -
berdade para rexir a súa propia casa 
e adeministrar os seus intreses ou é 
un escravo ou un incapaz que necesi
ta tutela como os menores, os idiotas 
ou os tolos. \ ' ^ fc» 

A Autonomía fai factibel un control 
máis directo inmediato i-eficaz da ma
sa popular na xestión dos negocios 
púbricos; permite unha adeministra
ción máis conscente; será unha fecun
da escola formativa de homes de Es
tado; obrigará a gastar en Galicia re
cursos que hoxe se empregan fora do 
seu territorio; e proporcionará o canle 
necesario para a resolución dos pro
bremas galegos en armoñía coa súa 
natureza específica e co medio am-
bente. 

O Estatuto é o instrumento xurídico 
indispensabel para estabreCer o réxi
me de autonomía. Vjés veredes si é o 
AOSO deber votalo bu recházalo . Ao 

Galicia quere o seu Estatuto. 
E deséxao, porque o arrequeixa. Sobor de cantas razóns históricas, 

sentimentás de natural angueira a liberdade, empurran ista arela de 
ollar callarse nunha Lei Constitucioal a persoalidade da Terra, rube e 
trunfa unha razón que domiña a todas: o seu imperio, a súa urxenciá, a 
súa ineludibílidade. De cantos ch^góns confluien no freitar d-ista hora, 
ise é cada vegada, máis forte. A Táboa dos nosos Direitos de Pobo, fica 
recramada xa por un solo inslinto d:e rnaníencia. 

As cousas trocáronse moito. Hoxe, xa non é perciso, coma noutrora, 
acudir a ablución^da lírica para erguer o sentimento popular. Agora o 
fenómeno de ollar coma se pon na punta dos pés un País, estase ope
rando sin que lie meta ar queníe a literatura, senon a pulos da física 
reacción das xentes. 

Foi inútil que, denantes, os deportistas da contradición lie cacheasen 
ao movimento galeguisía, de máis amprio frente a cada xornada o bu
rato por onde coar o cisma de espritos canseiros por todol-os fracasos. 
Agora, será inútil tamén que se acheguen, finxindo comprensión ou 
arrepentimento, os que, mirándóa lonxe, combatiron a nosa Autonomía, 
ou non óllándoa perto, fuxiron a eidos que parescían asegurar unha co-
lleita máis próisima, Os uns e os outros fican resellados. E o Pobo o que 
ten de montar a aduana esciupulosa pr-os ben ávidos con todal as sí-
fuacións gubernamentás. A moeda do transfuguismo abol, non pasa xa. 
As xentes non están para rescibir os nemigos con faciana de trabuca
dos e moito menos para que lies trove nos ouvídos romances de fillos 
pródigos.,. 

Na xuntanza de diputados e compromisarios de Madrid, quedou ben 
explícito o acordó. A ninguén se lie impide que axude. Pro a ninguén 
se lie autoriza a que pase facturas. O 16 de Febreiro marcou a liña di
visoria. Si as esquerdas non houbesen trunfado, o Estatuto seguiría sen
do unha aspiración heroica. As esquerdas, pois, correspóndelle ademi
nistrar o trunfo. A ninguén máis. Os cucos e os aproveitados, trabucá
ronse dúas vegadas ao fuxir e ao pretender retornar. 

Que veñan, pol-o convencimento, os comestos por prexuicios que a 
realidade encárregase de desbotar cada data. Que cheguen os indiferen
tes, os que non tiñan fé. Todos os que veñán con sinceridade, aperta-
rán as nosas fias. Benvidos. Pra os outros, pr-os desleigados ou pr-os 
traidores, supoñemos que non terán nosos homes máis que noxos e 
gargalladas. 

X. ALVAREZ GALLEGO 

O O M O M E N T O 

O exempro de Catalunya 
N-algunhas decraracións políti

cas e tamén en traballos xornalísti-
cos destacóuse recentemente o feito 
elocuente e saludabel, n-este intre 
de exacerbada pasión política, do 
exempro que Catalunya está dando 
ao resto de Hespaña. Si eso non 
abondara están os feitos. a realida
de intanxibel que demostra nidia
mente cómo Catalunya desenrolan
do a súa vida tan complexa fai 
frente aos probemas do momento 
con un esprito e unha serenidade 
que desentonan coa pasión e des
enfreno que se manifesta fora dos 
eidos da nacionalidade irmán. 

Non son somentes as esquerdas 
a poner de manifestó o feíto sinon 
que tamén as mesmas dereitas re-
conóceno paladinamente. As de
reitas e as esquerdas hespañolas 
porque ás esquerdas e dereitas ca
talanas abóndalles con ser produc
toras de tal situación ademirabel. 

Até a imprantación do Estatuto 
catalán era precisamente Catalunya 
a que mantivo constantemente un 
estado de eiscitación pol-o seu pro
brema social e político que eterna
mente preocupou aos gobernos 
hespañoles. Lembremos a siñifica-
cíón que sempre Barcelona tivo 
nos acontecimflntos sociaes e po
líticos. 

Hoxe xa non é así. Os probre
mas d-ese tipo siguen tendo en Ca
talunya a mesma ou maor impo -
cia e gravedade que tiñan antes 
pero acontece que dende que Ca
talunya acadou a súa liberdade po
lítica trocou radicalmente a actitude 
das ^orzas en leíta. 

Así podemos ollar arestora cómo 
se producen as forzas de un bando 
e outro. Nin as dereitas nín as es-

Comité de Autonomía abóndal le con 
informarvos de que o seu contfdo non 
ofrece o menor risco para Galicia. 

Pol-o contrario; c o a Autonomía , 
Galicia nada pode perder; sempre leva 
a de ganar. 

querdas catalanas consinten a me
nor comparanza coas forzas seme-
liantes hespañolas. Hai en Cata
lunya un patrón específico que 
contrasta violentamente co patrón 
hespañol, incivil e encheito de ce
rrilismo espantoso. 

Vese como Catalunya vai camiño 
de ser unha verdadeira democra
cia. A medida que o Gobernó autó
nomo poida desenrolar a súa obra 
ollarase ascender o grado de civili-
dade. Namentras; en España ini-
ciouse un descenso no ambente 
pronóstico de non se, sabe aínda 
qué consecuencias. 

Ahí temos no caso de Catalunya 
un espello onde oHárnos os gale
gos n-este intre. Tamén aquí co
menzaron a deixarse sentir as in-
fruencias da actual situación hes-
pañola. Aquí en Galicia xa as pis
tolas comenzaron a facer acto de 
presencia. Síntoma alarmante e 
dende logo impropio da nosa ver
dadeira estiuctura político-social. 

Hoxe que temos en porta o noso 
Estatuto e que hai que andar a pre-
goar as ventaxas que d-él deriva-
ránse para a nosa Galicia velahí un 
punto no que todos poden medi
tar. 

Galicia sin graves probremas de 
orde social, como se ten dito tan
tas vegadas, pol-a súa carencia de 
industrialismo; Galicia específica
mente democrática; Galicia eos 
seus probremas particulares que 
non son iguales aos do resto de 
Hespaña ao acadar a liberdade que 
acadou Catalunya pederá, indiscu-
tibelmente, á par que atopar solu-
cións a eses probremas ser, tanto 
ou máis que Catalunya, unha nova 
democracia que contribuía a poñer 
un pouco de drde e refreixión, co 
seu exempro, n-este desconcertó 
hespañol da hora presente. 

VÍCTOR CASAS 

C I R C U L A R A O S G R U P O S 

E N C O L DO P L E B I S C I T O 
Queridos irmáns: 

Encarregado poi-o noso Comité Executivo de canto se relacione co 
Plebiscito do Estatuto (que debe ser agora a principal e case única an-
gueira do noso Partido) considero preciso facer a todol-os Grupos e ir
máns algunhas indicacións, para o máis eficaz desenrolo das nosas ac
tividades. 

CONSIDERACION XERAL—Sin que chegue a satisfacer todal-as 
nosas arelas, o Estatuto merece a nosa axuda máis fervorosa e decidi
da. Será un magnífico instrumento para a defensa dos intreses moraes 
e materiaes de Galicia e permitirá acelerar a laboura de regaleguiza-
ción que o noso movimento está realizando. 

Estamos, pois, no caso de adicarlle todol-os nosos esforzos. De tal 
maneira, que, sin que o noso Partido apareza como o único defensor do 
Estatuto, sexamos nós (nos Comités, na propaganda, etc.), os principaes 
animadores e tamén os que, chegado o caso, fagamos non somentes a 
parte de traballo que nos corresponde, senón canto os demáis poideran 
deixar de facer da que a iles lies toque. 

COMITÉS.—Na xuntanza que celebraron en Santiago os Presidentes 
das Diputacións co Comité do Estatuto, acordaron orgaizar Comités e 
Oficiñas provin iaes e municipaes, ñas Diputacións e nos Concellos 
respectivamente. 

N ises Comités, é natural que señan o Frente Popular, e o noso Par
tido especialmente, os núcreos básicos. 

Compre que os nosos Grupos, postos a fala co Frente Popular, e eos 
Presidentes das Diputacións e Alcaldes, termen de que aquiles Comités 
pro-Estatuto íiquen constituidos con toda urxencia, aceptando dende 
logo os nosos representantes os postos de maor traballo e sagrificio. 

Non se esquenza que tales orgaismos, pilotados pol-o FrentQ Popu
lar e por nós, serán os forxadores do trunfo plebiscitario. 

DATA.—Todos coincidimos e desexamos que se fixe unha data 
próisima. Mañán domingo, sairá para Madrid o Segredario do Comité 
Central, Sr. Rajoy, quen, como a prensa anuncien xa, leva o encárrego 
de tratar iste ounto co Gobernó. 

Seria moi comente—e así no lo prega o Comité Central—que se pro
cure que Diputacións, Conceilos, Sociedades Agrarias, partidos políti
cos, etc., se dirixan telegráficamente ao Presidente co Oonsello, rogán-
dolle a celebración urxente do Plebiscito. 

Convén que os nosos G'upos vaian trazando xa pláns de propagan
da plebiscitaria na súa respectiva comarca e preparando iniciativas que 
levar aos respectivos Comités. En Circulares sucesivas completaránse 
istas instruccións e os Grupos deben consultar dúbida que teñan. 

Seguro do entusiasmo de todos, mándavos unha aperta fonda 
voso irmán 

ALEXANDRO BÓVEDA 
(Segredario de Orgaización) 

Salón de Artistas 
Universitarios 

Primavera 1936 
A Josép L . Sagarra coñecino con 

motivo dun recente viaxe que fixo a 
Compostela. Esprito novo, feíto no 
novo ambente do universitarismo ca
talán, tiven ocasión de falar con él en-
col do movimento medular da xuven-
tude, entregada en corpo e i-alma, na-
quel pobo, aos dictados patrióticos 
da cultura e da política au tóc tonas . 
Josép L . Segarra, aparte doutras aiti-
vidades universitarias, dirixe o raañí-
fico Salón de Artistas Universitarios, 
que teñen orgaizado as asociacións 
profesionaes, de Estudantes. Hoxe re
mato de recibir un catá logo belamen-
te editado que revela un alarde de bó 
gusto e de pulcra intención. Trae un 
índice de reproducción maravillosa
mente feitas, das obras da expesición, 
ñas que se contan: Pintura acuarela, 
dibuxo e grabado. O reducido grupo 
dos eispositores, refréxase, ñas repro-
duccións do Catálogo limpa e nidia
mente co tíduo ergueito de verdadei-
ros artistas. 

Ni l confluencian, moi diversas ten
dencias e persoalidades. Veleiquí al-
gúns nomes destacados. Mascaró , Se-
rra Badué, Anna Raurel, Clavel, Fran-
cese Coll , Maciá Ballester, Benet Do
mingo, Joaquín Gilí. 

A Eisposición de Artistas Universa 
tarios, instalada na sala de eisposi-
cións da Universidade de Barcelona, 

é un vibradoiro bocinazo na primadei-
ra aitual do Renacimento cata lán. 
Pero ouvirano moi poucos nista térra 
de Galicia. A xente impórtalle cada 
vegada menos a arte. Está fadigada. 
E ista Galicia nosa, aínda non madu
rada no seu renacer, tamén o está. 

Claro é: pra coñecer Cataluña, é 
mester crúzala de punta a punta, de 
unha a outra, deica esgotalas todas. 
Estrela de muítas puntas é Cataluña; 
rosa de todol-os ventos de Europa que 
xiran dende o Llobregat cara o Medi
ter ráneo. Pero eu sin coñecela presín-
toa, e iste expoñente miudo pero edi
ficante, de A r t i s t a s Universitarios, 
quixérao pra Galicia coma roteíro cu-
berto de anceíos esprituales, a descu
brir nun non lonxano porvir nacional. 

R. 

Grupo de Barro 
Este Grupo do Partido que está ares-

tora tomando novos pulos e reorgai-
zación desíñou a seguinte directiva 
provisional: 

Presidente, Manuel Bogas. 
Segredario Manuel Gordo. 
Tesoureiro, Celso Martinez. 

PENSION COMPOSTELA 
Avenida de Eduardo Dato, 25 2.° 

M A D R I D 

¡Eis a pensión dos galeguistas! 

I M P E R M E A B I L I Z A N T E S 

V A T E R S T O P 
UNICO EFICAZ PRA EVITAR A HUMEDADE E O SALITRE 

ÑAS CONSTRUCCIONS 
Mais de CINCOENTA anos de experencia no saneamento 

de construccións e impermeabilízación das mais importantes obras 
hidráulicas. 

REPRESENTANTES E N TODAL-AS VILAS DE GALIZA . 

Pida detalles e foletos: 
P R O D U C T O S W A T E R S T O P 

Axencia xeral pra Galiza: 
P o r t a d a P e n a » 6 . - S A N T I A G O 

F E N E S T R A 
A pesares de todo aínda hai 

por ahí xentes que remolonean 
na cousa do noso Estatuto. Unha 
laboura xorda, solapada, condu
cente a producir certa confusión 
e desourentación. Porque se fun
da n-un tópico que indiscutíbel-
mente pode producir os resulta-
dosapetecidos. Aquí n-este país 
onde o tópico resulta o alimento 
cotidián da maor parte da xente. 

Dise que é mester facer unha 
gran propaganda do Estatuto si-
nalando as suas ventaxas, Que-
ren que se lie faga ver a todos de 
maneira real f~?fectiva os benefi
cios que para "Galicia donará a 
súa autonomía. 

Naturalmente que esa labour a 
ha de ser feita. x a está comenza
da e acentuarase a medida que o 
tempo avanza e concrétase o día 
do Plebiscito. 

Pero é mester decir que esa 
campaña ten sido iniciada xa fai 
anos. Cinco arreo leva o Paitido 
Galeguista facéndoa; en centos e 
centos de mitins; en milleiros de 
pubricacións; en dudas de con-
frencias. 

Fíxose tamén e con intensida-
de cando o Estatuto foi aproba
do. Estatuto que\ se pubricou en 
toda a prensa galega e do que se 
espallaron varios, moitos, millei
ros de exempraes. 

Proba de que esa laboura se f i 
xo é a unanimidade actual en fa
vor da autonomía. Unanimidade 
que se manifestou nidiamente na 
derradeira Asambreia de Santia
go e por engádega, e paréceme 
que é unha boa demostración, 
nos acardos que os Concellos ve-
ñen tomando en favor do rápido 
plebiscito e das aportacións de 
carácter económico que v e n e n 
acordando. 

O que sucede é que sempre ha-
berá un número determiñado de 
xentes que por moito que lies ex-
priquen non se darán por entera
das. Porque non lies dá a gana. 
E para eses tercos sempiternos 
nunca ahondarán as razóns nin 
chegará o tempo. Habíamos de 
estar toda a vida predicando e 
nunca se darían por enterados. 

Recórdanos e s t o o sucedido 
cando no ano 30 facíase a labou
ra repubricán. En todo intre, na 
prensa e na rúa, salan úns seño
res moi sesudos e sabidos que 
dubidaban das ventaxas da Re-
púbrica sobor da monarquía. E 
porén ninguén, dos iníresados en 
que a Repúbrica fose un feito, re-
cuou nin deixou debalar o seu 
entusiasmo e convencimento re' 
pubricán. Agora ten de suceder o 
mesmo. 

Parase o que se teña que facer. 
Haberá propaganda a eito. Pero 
non por eso deixará de haber, ta
mén, señores que non queiran 
o l l a r nidiamente o probrema. 
Para eses non hai máis qne unha 
maneira eficaz de convéncelos. 

Impoñendolles a Aut onomia . 
Veredes como despois nonsomen-
ies serán os máis convencidos si-
non que tamén, posibelmente, se-
xan os primeiros en acamarse e 
incruso pregoar a todol-os ventos 
que foron autonomistas de toda 
a vida. 

V. 

Ornenos que podemos facer é 
non dialogar e menos discutir pro
bremas e angueiras que afectan a 
Galicia con aqueles que sin ser ga-
legos e acabando de chegar, no 
tren da víspera, xa se coidan con 
dereito a intervir ñas nosas cou
sas. 

O rebaixamento da propia dini-
didade non pode chegar a tales ex
tremos. 

A Calvo Sotelo dalle agora por 
falar nos seus discursos do «monar
quismo por elegancia espritual». 

Sarna con gusto non pica. 

A pesar do seu «autonomismo» 
de derradeira hora, as dereitas, 
pol-o subconscente, siguen falando 
da «unidade da Patria» e das ven
taxas do réxime centralista. 

Namentras, os nosos campesiños 
morren de fama e non olían resol
tos os seus seculares probremas. 

Calvo Sotelo dixo que él endexa-
máis tiña trocado de nada, nin si-
quera de camisa. 

Agora exprícase o seu monar
quismo e a súa defensa da unidade 
hespañola . 

Porque tampouco Isabel a Cató
lica trocou de camisa. E iso será 
moi patriótico pero ninguén nega
rá que ainda é máis porco. 

Fai cincuenta anos, Madrid era o 
cerebro, o fito e a meta do pensa-
mento de Hespaña, 

Hoxe xa non é así. Catalunya, 
Vasconia i-en gran parte Galicia 
e Valencia desenrolan autónoma
mente a súa vida cultural e desen
rolarán logo a súa vida económica 
e política. 

E isto é o. que non poden tolerar 
con pacencia os cerebros e corpos 
anquilosados dos imperialistas da 
Porta do Sol. 

Ñas eleicións belgas os naciona
listas flamengos acadaron unha 
gran victoria, levando ao Parlamen
to unha numerosa representación 
casi a totalidade do electorado fla-
mengo. 

Velahí unha mostra máis de 
como os nacionalismos reivindica-
dores das pequeñas patrias siguen 
a súa carreira trunfal. 

Ese pleito dos toureiros vai en 
aumento. 

As autoridades interveñen e en-
cadean aos revoltosos. 

¡Qué boa ocasión para decretar 
a suspensión das corridas! jE que 
gran favor se lie faría a Hespañal 

Anque lies parecese mal a eses 
flamenquistas ourensáns que agora 
andan tolos de entusiasmo por fa
cer unha plaza de touros en Ou-
rensel 

¡Nada menos que en Ourensel 

L 

No homaxe a Antón Vilar 
Ponte 

Antón Vilar Ponte xurara ser dos 
bós e xenerosos e cumpriu d-abon-
do o seu xuramento. Era un borne 
cordial e d-espritu luminoso: d-il 
pode decirse, coma do máis grande 
dos profetas: «A tez do seu rostro 
resprandecia» (Exd XXXIV, 29). Da 
fonte do seu amor profundo a Gali
cia saleu o aturuxo de resurrección 
do noso pobo: ¡«Terra a Nosa>! Un 
berro de afirmanza, espranza e hu-
manidade. Berro de curazón aberto 
ás rutas infinitas do esprito. Pra An
tón Vilar Ponte coma pro ilustre 
xudeu hespañol Bahya o mundo é 
unha loita continua e quén se arre
da d-ela un cobarde e por eso loi-
tou sempre e preferiu a loita heroi
ca a dobrar o espiñazo ante os po
derosos. Non fixo fortuna, pero dei
xou un ronsel de idealidade. O seu 
paso pol-a vida marcou unha estra
da de lus para as mocedades gale
gas. 

O grupo «Ablente:», ao rendirlle 
iste homaxe postumo á Antón Vi
lar Ponte n-iste punto onde a nosa 
Terra se ergue en medio das ondas 
do mar pra bical-o Ceo, demostra 
unha consecuencia e unha elegan
cia espritoal dignas de loa e imi-
tanza. 

ARTURO NOGUEROL 
(Do homaxe do Grupo «Abrente») . 

MANOEL GOMEZ ROMAN 
Arquiteito 

Vigo 

FOLLAS NOVAS 

Esquema da nova poesia galega 

Por Augusto M . Casas 

Como separata da revista «Nós» 
ténse pubricado este traballo notabel 
de Augusto M . Casas. 

O autor fixo un estudo coidado e 
desinteresado, él tamén é poeta, da 
nova poesía galega sinalando os seus 
comenzos e situación actual. De ma. 
neira concenzuda e, metódica vai es-
pondo nomes e datas sinalando feitos 
e analizando xeitos constiiuiudo o seu 
traballo un índice compreto e xusto 
da lírica moderna galega. 

Augusto M . Casas fixo un bon tra
ballo moi diño de ser leido e tamén 
merescente de estima pol-o que con-
tribuie ao conoscemento de unha das 
facetas máis importantes do noso r e 
nascemento literario. 

Meresce por todo elo ademáis de 
un aprauso unha felicitación. 

1. le Píe i ím 
(CASA FUNDADA NO 1894) 

Axeote [omordal de Mmmi [ G t t d o 
FLET AMENTOS, 

CONS1ÑACIÓNS, 
TRÁNSITOS. 

V I L A G A R C I A 

TELEGRAMAS: CARRASCO 
APARTAMENTO NÚM. 3 

Fábrica de Aserrado de Madeiras para construccións 
ESPECIALIDAD EN MACHIEMBRADOS 

Forno de C a l en V I G O (Cataboy) 
Dirixírse a R o m á n M a r t í n . - Telefono 1657 

A cumprir as escuras vaguedades, 
da costa verdecente ten chegado 

o bardo das edades, 
lanza e escudo dos bós e xenerosos;; 

o que apreixóu outrora, 
no ben acompasado 
fungar dos rumorosos, 

a profética voz alentadora. 
Está con nos, ergueito á veira nosa, 

o do céltigo clán, mestre druida 
coa litúrxica feuce miragrosa, 

a lira de ouro e ferro 
e a barda en albas rosas frorecida; 
o dos eraros acentos sonorosos, 

cantor dos altos feitos; 
o que ordeóu, para os afáns groriosos, 
aparellar os esforzados peitos. 
¡Irmáns na Causa! ¡Os tempos son chegados! 
Nestrora de varil rexurdimento, 
en cibdades, aldeas e escampados 
Galicia enteira estremecida escolta 
o berro nunca dado a esquecimento 
con que nos chama, impregador á loita 
que comanda os míticos guerreiros 
do piñal encantado de Froxán, 
o que deixóu os bélicos loureiros 
a verdecer na estrofa que pregoa 

a redenzón da boa 
nazón de Breogán.J 

¡Os tempos son chegados! ¡Galicia canta e prega! 
¡Xa maduróu a espiga 
na campía galega! 

Como na enxebre, céltiga cantiga, 
da alborada que anuncia o alto gozo 

das xornadas de sega 
o novo sol, o sol ridente e mozo 

está batenda á porta 
da casiña labrega. 
¡Xa está lograda a espiga, 
randeando, doirada, 
as luces da alborada 
na campía galega! 

¡E forza porse en pé! E nosa obriga 
temprar as fouces, encoirar o mallo 
e sair, animosos, cara a veiga, 
a escomenzar o redentor traballo. 

jTras de loitar sin trégoa 
virá o repouso á sombra do carballoí 
jlrmáns, todos a unhaf ¡Arrodeade a leira! 
¡Qué regué a nosa térra o suor noso 
e a fouce corra no tronzar certeira! 

jEscoitade o punxente 
berro do vagoroso: 
*Diante de vos ondea 
a barda de ouro ardente... 
¡Segade a vosa herdade! 

jAi de aquél que non sea valente! 
jSegade, galegos; con forza, segade!» 

RAMÓN CARAMILLAS 

Recordó ao Mestre 
Tivo de ser «Abrente», ise simpáti

co grupo alpinista ferrolán, quén , con 
sentimentalidade que lie honra, maxi-
nou iste homaxe postreiro que hoxe 
se lie rinde ao meirande conoscedor 
i-erguedor da nosa térra. A un dos 
«bos e xenerosos» que, coa sua pru
ína consulta, puxo a Galicia no orde 
progresista e intelectual que pol-o mé
rito dos seus fillos lie correspondía . 

Non se puido escoller millor cume 
pra istes sentidos homaxes. Porque 
dende íl olíanse os frolidos paraxes 
que percorréu ñas suas prolíficas e de-
rradeiras sementeiras de nacionalis
mo, co-isa vos ateigada d-emoción, 
co-isa vos que salía da gorxa—cal v i -
garo de redención—facendo un cha-
maménto postreiro pra erguer o espri-
to asoballado da térra dos seusdoores, 

pol-a que tanto loitou e sufréu, pol-a 
que fixo todo o que podía facer ¡EN-
TREGARLLE A V I D A . 

Foi Antón Vilar Ponte o home que 
todo lio adicóu á sofrida Galicia, den-
de os artigos periodíst icos,—treman
tes sempre dos nobles azos de con
querir milloramento social e cultu
ral—deica a sua extensisma laboura 
de prelo; velahí , a aleccionadora «Al
mas mortas» i-a espritoal, poética e 
maxistral producción . «Os evanxeos 
da risa absoluta». 

Lembrándome da súa vida de loita-
dor, chéganse a min, coa mesma so-
noridade e dozura, as suas derradei-
ras e paternales verbas; «Saúde ir-
mán, i-a traballar moito por ela». E 
agora, xa morto o Mestre, soia poido 
decire; «A tua sementeira dará o seu 
froito»... 

Estades sobor d-ista vella montana 

Vilar Ponte 
Fun amigo, amigo fraterno 

de Antón-Villar Ponte. Conoci
do ben. Sei canto bulia na 
mente d-aquel home: que era 
poeta por riba de todo. Poeta 
cando facía periodismo, pois 
no seu labor periodístico puña 
decote unha migalla de senti-
mento lírico. Poeta cando facía 
dramas, pois como dramatur
go, a súa lira era unha estrela 
tremelucente d-emoción. Poeta 
cando facía política, pois n-él 
a política era unha arela de re
dención da térra. Poeta deco
te, máis sobre todo poeta no 
amor á Galicia. 

Villar Ponte amaba á Gali
cia c-un amor panteista, casi 
físico, fortemente biolóxico. Foi 
Villar Ponte o que cantón o 
desexo de comer térra e a bele-
za do acto en que o home— 
ateigado d-emoción —come té
rra: a térra física, a térra de té
rra, onde todos seremos ente
rrados. Foi Villar Ponte o que 
cantón a comunión da térra, 
feita, ao comulgar, bebendolei-
te e comendo niel. Leite, n-esta 
comunión, que era pra o gran 
namorado as herbas dos nosos 
campos feito celme docísimo 
xurdindo das tetas das vacas. 
Mel que era pra él, alquimia 
das frores humildosas dos no-
sos montes e das nosas veigas. 
Foi Villar Ponte o que cantón 
o recender dos nosos viños, 
sol callado en froito, aire da 
nosa térra trasposto na quími
ca das parras galegas. 

Foi Villar Ponte o que, gran 
namorado de Galicia, amóuna 
nos toxos, nos pinos, ñas la-
bercas, nos ríos & ñas fontes. 

Morrea Villar Ponte, i-eu sei 
que agora é feliz. Está baixo 
da térra, de térra, de térra e de 
pelouros, e baixo d-ela él se 
fará térra tamén, pra que co
mulguen con ela, o día de ma
lí án, os que sigan o camiño 
que él trazóu e que non será 
esquencido endexamáis en Ga
licia. 

JAIME QUINTANILLA MARTÍNEZ. 
(Do homaxe do Grupo «Abrente-»). 

OS TEMPRANOS DE EIRIS 
Cuarteto para Festas 

e Romaxes 
E I R I S , 39 

galega, que é térra da Patria qu-él tan
to amóu; térra, que, cal nai amantís-
ma, lie deixou—ó 4 do Marzal—o seu 
embagoado mantelo pra que tapase 
os seus olios murchos. 

Xa que dende iste monte Laurel 
olíase ainda que un pouco esbaida-
mente o seu cimiteiro—A Cruña—eu 
prégovos que, postos n-ela os olios 
e-o curazón, gardedes ao irmán que
rido tres minutos de afervoado silen
cio.. . 

FRANCISCO YAÑEZ LORENZO. 
(Do homaxe do Grupo «Abrente») . 

G A L E G O S : Consumide CHOCOLATE fabricado en Galicia. Así defen-
doredes a economía da nosa Terra. 

. . . Pora defender os vosos intereses, os da vosa 
ChOCOlateirOS galegos; industria e os da nosa Terra, non debe haber 
mm^mm^^^^^mi^m^mm^^^m ningún que non perteneza a 

Asociación de Fabricantes de Chocolates de Galicia 

Si non ahondaran as razóns, os 
centos de razóns, que Galicia ten pra 
desexar a autonomía hai un argumen
to irrefutabel. 

A eisperencia do centralismo que 
a Galicia non ocasionou máis que 
perxuicios sin contó. No orde espri-
tual e no orde material. 

Si alguén pensa que Galicia con 
autonomía estaría mal ten que reco-
noscer que é imposibel, materialmen
te imposibel, que estivera peor do 
que es tá actualmente. 

A ANTON VILAR PONTE 
l i m i l i i l i i i i l i g i i 

Ven xa, diviño Apolo, préstame a tua lira, 
témprama cariñoso, téraprama prañideira 
pra chorar por aquil que da vida fuxira 
adourando a Galicia sua nai feiticeira. 

Hoxe chora Galicia dende o Eo ao Miño; 
chora a térra toda, dende o outeiro ao mar 

Din que dixo mimosa jBenvido meu Filliñoí 
namentras amorosa falle a frente bicar. 

Prototipo da Raza, non tés morto galego; 
os teus exempros viven permanente en nós; 
xa xermina a sementé que espallaches no regó 
pra facer os galegos «xenerosos e bós». 

E-as pombas dos vales, co seu doce arrulo, 
e o mar tebroso, co seu rouco bruar 
e-as fontiñas deleitosas, co xentil mormulo, 
xuntas choran, ao gran celta, Antón Vilar. 

Máis eu soio podo rendirme azoso 
diante da Masca cova na que sumido estás 
chegarme a beira d-ela e saloucar choróse, 
jQuedo, quediñoí ¡Irmán, descansa en pas!... 

Cipriano Alonso e Francisco lañez. 
(Do homaxe de «Abrente»). 

Gran Fábrica de Cervezas 

TIPOS; 

M U N I C H (Negra ) 

E FABRICADA EN GALICIA 
PREFERILA AS DEMAlá E LABOU-
RAR POL-O ENGRANDECIMENTO 

D'A NOSA TERRA. 

GALEGUISTA: 
, Podes contribuir extraordiaria-
mente á difusión do noso Sema
nario e da súa i&boura patr iót i
ca se despois de o ler o de íxas 
na barbei r ía , no café ou na so
ciedad ^ a qua adoites ir ou o 
reexpides a algún amigo. 

L E C T O R E S : 
Q U É N QUEIRA U N TRAXE 
BÓf XEITOSO E QUE LLE 
CUSTE POUCO DIÑEIRO, 
QUE O F A G A N A XASTRE-
RIA DE 

Xosé Várela da Costa 
14 DE ABRIL, 16 

(perto do Tamberlick) 

V I G O 

C A F E 

G A L I C I A 
Cantón Grande 

A Cruña 

FRANCISCO Barreiro Solaño 

Perito Agrícola 

Santiago 

R. GONZALEZ PASTORIZA 

Abogado 

Vigo 

COLEXIO LEON XIII 

V I L A G ARC^A 



Rúa de TeMn, 2-1.d—Pon.evedra 
l l l l l l l l 

Mimiw oe priiios i P. H 
I . Galicia, unidade cultural. 
I I . Galicia, pobo auiónomo. 
III. Galicia, comunldade coope

rativa. 
I V . Galicia, céiula de universa-

lidade. 

Poema da Revolución nacional E s t e t ó s c o p o 
Elexia valenfe para o Mariscal Pero Pardo de Cela 

Eras mastro—inda eres—lanzal en outo ceo. 
Eras lume—hoxe eres—sernpre acéso nos tempos. 
Eras auga—está con nós—de emoción na saudade. 
Eras—eres hoxe—a ledicia da Terra. 
Eras—serás sempre—a canción do valor. 
Eras—sempre eres—a forteza da Patria. ' 
Eras tí, está contigo, o noso Estado. 
Eras tí, está contigo, a nosa Raza. 

Moura noite de Galicia. 
Corvo mouro en sañardá. 
Frío e bruído de medos. 
Desventura de desgrazas. 

Valadouro. 
17 de Nadal. 
Mondoñedo . 

O teu pensamento xa froreceu. 
A túa emoción verdegóu antre nós . 

En estrela senlleira. 
En gume de fouces feridor. 

P A R A O S G R U P O S 

Pra tí, 

Pra tí, 

Pra tí. 

a gracia nacional que Deus puxo con nós . 

a groria eterna que Deus nos consagróu. 

a raiola de alboiadas rebeldes que deschoe días nosos. 
Puches home en Galicia. 
Xa eres mito na Patria. 
Cabaleiro de espranzas. 
Herói na triste data. 

Mais non eres lembranza, nin agarimo, nin 
morriña, nin tristura. 

Iso ficóu nos antergos. 

A i , Mariscal de Galicia, 
Teu ánimo está con nósí 

Maio, de 1Q36. 

Esto sí: Coraxe, forteza, rebeldía. 
E sagrificio. 
Sagrificio. 

Teu esprito foi valor. 

JACOB 

(Wo «Cartón épico de Gal/da») 

R O 
Aproxímase o momento en que Ga

licia val a alcaldar a súa autonomía. 
Ninguén terá que poñelo en dúbida. 
Até os mesmos nemigos que durante 
longas e consecuentes tempadas v i -
ñeron atacando duramente a aspira
ción autonomista, son no día de hoxe, 
sinón os seus máis destacados defen
sores—reaición calculada e prometi
da, co seu tanto de oportunismo—os 
sostedores d-unha teoría de absoluta 
tranxixencia. As circunstancias varia
ron profundamente. Xa non temos os 
galeguistas que preocuparnos de des
virtuar afirmacións envenenadas de 
sis temático obstruccionismo, feitas co 
retorto propósito de opoñerse a canto 
siñifique idea nova e liberadora. Xa 
temos os camiños alcadados e venci
dos. Xa se albisca a hora solemne e 
mañífica do trunfo. 

Pro iste debe faguernos entrar na 
meditación siquer non deixemos fol-
garnos na inactividade. E mester que 
pensemos na au tonomía , d-un xeito 
algo máis trascendente que n-unha 
plebisci tación. Xa sei que todo é pre
ciso, pro non único. Non podo tam-
pouco esquecerme, que hai tamén 
u n h a importancia predomiñante na 
xestión de previo. Pro convén recor
dar ao mesmo tempo que non temos 
de quedarnos nos preliminares. 

Bndebén , teremos de estar atentos, 
refreisivamente atentos, ao porvir que 
se aveciña. Nós , os galeguistas, debe
mos darnos conta, de que somos tan 
soio colaboracionistas d-un Estatuto. 
Ñ-ise programa de gobernó hai dila
tadas perspectivas. A nosa posición 
ha de ter un craro desiño propulsor. 
Ningún oportunismo poderá desviar a 
liña recta da nosa siñificación como 
partido de doctriña e de eficacia prag
matista. A nosa fleisibilidade terá un 
senso táct ico, prolongador da nosa 
actividade. A fleisibilidade non foi 
nunca adaptación, sinón solvencia. 
Descc^noceríamos os nosos propios 
fins, si non tivésemos conscenciaaxei-

S r g f • 

tada da nosa posición en cada mo 
mentó . Seguridade e confianza napro 
pia eficencia, serán sempre o resulta
do garantizado do auto-control. 

Pro tamén temos de ter en conta a 
nosa obriga termiñante: a lealdade. 
N ó s , os galeguistas, non furtamos 
nunca o contido do noso programa de 
partido polít ico. Política de aspira-
cións reales ou realistas que tenderán 
a cotío en plasmarse en mandatos xu-
rídicos. Ninguén pode negarnos a ra
zón léxica das nosas aspiracións. Pre
tender faguelo, sería tanto como pre
tender engañarnos por desconocimen-
to da nosa sustantividade. Pro nós bo
rnes de respetar sempre os nosos com-
p r o m i s o s , corresponde rixidamente 
eos pactos s iñados . Un partido políti
co é, máis que nada, unha liña de 
conducta. Ela ha de marcar en todo 
fnstante calisquera que sexan as cir* 
cunstancias eventuales o r i t m o da 
nosa traiectoria. Por riba de todo, se-
riedade. Primeiro que ren, consecuen
cia. Denantes que ningunha cousa, 
lealdade. 

O Partido Galeguista ten, arestora, 
unha outa misión diante de sí. A per-
soalidade d-un partido político ha de 
tallarse en responsabilidade. Ocas ión 
temos de chegar a ser un gran partido 
e unha fecunda executoria polít ica. 

ROXERIUS. 

O noso Grupo de Xubin (Ribada-
via) en xuntanza xeral renovou a 
súa directiva que compoñen os 
irmáns seguintes: 

Presidente, López González Qui-
roga. 

Vice, Xosé Cobelo Bello. 
Segredario, Casiano Alvarez. 
Vice, Francisco Fernandez. 
Tesoureiro, Manuel Franqueira. 
Contador, Victoriano Alén. 
Vocaes: X o s é Maria González, 

X o s é González Estevez e Antón 
González Viso. 

O Sr. Calvo Sotelo acaba de 
declarar que é a hora dos Estatu
ios e que debe serlle atorgado ta' 
mén un ao Retiro de Madrid. Don 
Pepito Calvo é o home máis in-
xénuo de todos cantos militan no 
campo monárquico. ¿Supon él en 
serio que na situación en que está 
hoxe Héspaña, vanse a preocu
par as xentes da autonomía do 
Retiro de Madridl Tamén é gana 
de perder o tempo. Si as cousas 
siguen o rumo que levan, si o fa-
cendista da Dictadura non con-
tén o desexo de aumentar o cau
dal autodetermiñista dos lugares 
hispánicos, as suas veniales ideas 
non terán valor algún. A abun
dancia quitarálles o mérito. Pero 
ademáis, coa ponencia de Estatu
to castelán-leonés que andan a 
redaitar diputados das súas mái-
simas afinidás políticas, a consa
gración da súa ocurrencia, é casi 
unha broma. Isa misma ocurren
cia declarando autónomos aos ca
rros de bois galegos, gravados 
con cinco pesos durante o sea 
mando, xa sería outracousa. Con
ceder tal honor aos caciques de 
Ourense ou ao ademán flor deli-
sado de Goicochea, tería moito 
máis senso. As xentes atoparían-
lle eisplicación, porque en xeral 
as xentes saben da auténtica fé 
autonomista que acompaña deco
te a Calvo Sotelo. 

Pero cecáis nós non interprete
mos debidamente o desiño esen
cial que animóu a Pepito Calvo 
a solicitar un Estatuto pra o Re
tiro de Madrid. Tal vegada soñé 
con unha nova reconquista do so
lar ibérico, iniada precisamente 
alí, antre escozor de parexas e 
xestos de namorados. A cabalo 
sobor do mundo das tebras, na 
búsqueda da luz, como a águia. 
A águia cesárea, siño de todo im
perio. Ciro, Darío, César, Alexan-
dro, Carlomagno, Carlos V, Na
poleón... Imperaiores... Calvo So-
telo presidente i-héroe do Retiro 
autónomo poderla ser un prima
te humán feito no combate. Con
ductor de tropas e milicias, de 
masas encadradas en falanxes 
entusastas. 

Velahi por onde se pode xasti-
ficar iste afán desmedido de au
tonomías que agora lie entrón a 
Pepito Calvo. E si é asín, nós res
petamos, m canto ten de patrió
tica, a xenial idea do ex-segreda-
río do Dictador. 

SOLOVIO. 

Nota aclaratoria 
No derradeiro «Estetóscopo» fi-

xemos unha glosa humorística do 
esprito que reinóu na asambreia de 
persoeiros das Cámaras da Propie-
dade galegas, celebrada en Com-
postela. Hoxe queremos facer unha 
aclaración pública encol doaxunío , 
por considérala de xusticia. I é a 
referinte á tónica marcadamente au-
tonomista e galega sostida pol-os 
presidente e segredario da Cámara 
de Santiago, señores Martínez Ote
ro e Santiso Girón, e pol-o Segre
dario da de Pontevedra Sr. Caba-
nillas, que contrastóu co esprito 
antiestatutista dos demáis asam-
breistas. Que conste así. 

hha Idboura inmediata 
• 

Algúns Grupos Galeguistas veñen desenrolando unha 
propaganda autonomista de gran eficacia. Por medio de 
conversas e confrencias ñas parroquias, sociedades agra
rias e tamén conversas de carácter particular entre os pai-
sáns andan os nosos irmáns a expricar as ventaxas do Es
tatuto e o que él siñifica para Galicia e para os labregos. 

Este é o comenzó de unha intensa actividade de pro
paganda que o Partido desenrolará ademáis da que faga 
en intelixencia e común acordó eos partidos do Frente Po
pular e Comités de Autonomía. A iniciación d-esta campa
ña está n-esta de absoluta eficacia que veñen realizando 
moitos dos nosos Grupos especialmente os que radican no 
agro. 

Velahi unha boa actividade a deseniolar n-este intre. A 
actuación dos galeguistas ten de anticiparse e chegar a 
todas partes. Esta laboura que sinalamos ten a ventaxa de 
preparar eficazmente a opinión para o Plebiscito rendindo 
unha indiscutibel eficacia. 

Chamamos a atención dos Grupos que ainda non a co
menzaron para que se dispoñan a efectúala axiña. Eles 
han ser os voceiros que fagan chegar a todas partes, con 
discusións, acraracións, e demáis aspectos da laboura, a 
divulgación do que para Galicia ha representar o estabre-
cimento da Autonomía. 

V I E I R O S 
Diante do intre actual no que a an

sia autonomista xa non é unha an-
gueira excrusiva dos galeguistas te
mos que pensar con ledicia en cómo 
as nosas ideas, as nosas prédicas non 
caeron en valuto. 

Ao fin o autonomismo afincouse 
fortemente na concencia galega. Afin
couse xa que non por sentimento in
tegramente sí por necesidade. Porque 
foron as nosas labouras a prol da idea 
autonomista as que crearon unha mi
noría patriótica que se manifesta de 
maneira nidia ñas ringleiras dos gale
guistas convencidos que espallados 
por Galicia adiante fan a súa laboura. 

E afirmouse ainda máis por esa ne
cesidade de que falábamos. Aqueles 
homes que se din prácticos e que nos 
teñen combatido ceibándonos como 
un aldraxe o dictado de «románticos 
e ilusos» decatáronse xa de que o 
noso romanticismo, as nosas ilusións 
t iñan o seu asentamento sólido, ade
máis, ñas necesidades materiaes da 
nosa térra. 

O noso vello convencimeñto de que 
I Galicia endexamáis pedería n-un réxi-
me centralista acadar a máis pequeña 
solución aos seus probremas de todo 
orde. pasou a ser xa un convencimeñ
to xeral. Non hai como o tempo para 
He dar a razón a quen a ten. 

Incruso aqueles que cando se pro-
eramou a Repúbrica procramaron ta
mén combat índonos a nós , que tiña-
mos as nosas dúbidas que o tempo 
Veu a confirmar que con ela xa Gali
cia estaba salvada, hoxe reconosce-
ron o falso da súa suposición. 

Cinco anos pasados de Repúbrica, 
con dous trunfos esquerdistas de ca
rácter renovador ou revolucionario 
deixaron sin solución os probremas 
galegos. T o d o ficou igual ou casi 
igual. No político, no económico e no 
social. E xa non digamos no que atin-
gue ao esprito autént icamente galego 
que si revive hoxe e mantense en es
pertar senlleiro é a nós, galeguistas, a 
quen se lie debe excrusivamente. 

Tiña de ser así porque o centralis
mo, por moi repubricán que sexa, é o 
máis craro nemigo das posibilidades 
de milloramento de Galicia. 

Nós , os galeguistas, por convenci
meñto espritual, aficando no anáiise 
realista da situación de Galicia, e os 
outros por convencimeñto material de 

i que seguíamos e siguiríamos sempre 

na mesma si Galicia non é autónoma 
trouxéronos a este intre de absoluta 
unanimidade autonomista. Intre que 
nós temos que ollar co natural orgulo 
e coa léxica fachenda de quen, ao fin, 
ve asistido do púbrico reconoscemen-
to toda unha laboura de varios lustros 
e sobor todo olla en camiño de ser 
realidade aqueles postulados ideoló-
xicos que mantivo sempre ao longo 
d« unha actuación ininterrumpida. 

Tomos confianza en que o intre non 
se perderá . Que Galicia dentro de al-
gtlns meses poderá gozar dos benefi
cios da autonomía. Máis si esto por 
calquer circunstancia non '-heo-ara a 
ser, para nós xa non sería pouco ter 
chegado a este intre de encendido e 
prometedor autonomismo. H a b i d a 
conta de que si este intre se malograra 
ou retrasara non sería por vnntade de 
Galicia sinon por alleas causas que v i -
rían a s e r , entre outras demostra-
cións, unha máis na perentoria nece
sidade que Galicia ten de i j a toda 
presa ao estabrecemento do seu réxi-
me autónomo. 

Si como é lóxico supoñer este intre 
trae aparellado tamén a conquista au
tonómica na que hoxe todos partici
pan debemos pensar que ainda fica 
aberto para nós, os galeguistas, aquel 
camiño do esprito qua temos de se
guir percorrendo. 

Que os convencidos hoxe por nece
sidade o.sexan tamén manan por sen
timento, por reconoscemento da tota-
lidade do noso ideal. 

E lL 

Grupo de Docén 
En Dacón (Ourensej ven de secons-

tituir un novo Grupo do Partido dirixi-
do por entusiastas galeguistas. 

En xuntanza xeral de const i tución 
foi elexida a seguinte directiva: 

Presidente, Alfonso Rodríguez Per» 
nandez. 

Vice, Bautista Prado Otero. 
Segredario, Luis Mosqueira Garc ía . 
Tesoureiro, Isaac González Puga. 
Contador, Constante Alvarez. 
Vocaes: Francisco González Salga

do, Xesús Fernandez Valeiras e A r t u 
ro González Caxide. 

Prelo de L A POPULAR. 
Pontevedra 

